
Impian besar THT, TNB buru kejuaraan
Kuala Lumpur: Pasukan Hoki
Terengganu (THT) memburu ge-
laran hatrik Piala Sumbangsih
menjelang pertemuan menentang
Tenaga Nasional Berhad (TNB)
pada saingan Liga Hoki Malaysia
(MHL), 7 Februari ini.
Tidak cukup dengan itu, THT

turut mengintai peluang bagi me-
ngulangi pencapaian musim lalu
yang menyaksikan pasukan itu
berjayamerangkul gelaran ‘trebel’
dengan muncul juara liga, Piala
TNB dan Piala Sumbangsih.
Ketua jurulatih THT, Mohd

Harfizi Baharom, berkata dia opti-

mis dengan kemampuan dimiliki
pasukan bimbingannya itu biar-
pun pada musim ini tidak meng-
gunakan khidmat pemain import.
“Saya yakin dengan kemampu-

an pemain tempatan dalam usaha
kami mempertahankan tiga piala
yang kamimenangi biarpun ia bu-
kanmudah.
“Kali ini kami tampilkan 100

peratus pemain tempatan untuk
memberi peluang kepada pema-
in remaja kita bersaing dengan
pemain berpengalaman,” ka-
tanya pada sidang media di Sta-
dium Hoki Nasional Bukit Jalil

di sini, semalam.
Pada aksi Piala Sumbangsih

tahun lalu, THT berjaya meraih
kejuaraan itu selepas menum-
bangkan TNB 3-1.
Sementara itu, ketua jurulatih

TNB Nor Saiful Zaini Nasiruddin
berkata, pasukannya sudah ber-
sedia mengharungi aksi itu dan
percaya dengan beberapa muka
baharu yang dibawa masuk mam-
pu mengukuhkan lagi kekuatan
pasukan.
TNB kali ini tampak serius un-

tuk mencabar kejuaraan liga apa-
bila buat kali pertama mengikat

pemain import dari Korea, Jang
Jong-hyun yang sebelum ini bersa-
ma THTmusim lalu.
“Tahun ini ada sedikit perbe-

zaan di mana dua bekas pemain
kita sudah kembali iaitu Shello
(Silverius) danMarhan (Jalil).
“Tahun ini juga kita ambil se-

orang lagi pemain luar dari Korea
iaitu Jang (Jong-Hyun).
“Kami juga sudah kumpulkan

hampir kesemua pemain dan saya
rasa kami sudah bersedia untuk
menghadapi perlawanan pertama
kami (Piala Sumbangsih),” ka-
tanya.

Piala Sumbangsih

Harfizi (kiri) danNor Saiful (kanan) pada sidangmedia Piala Sumbangsih semalam.

